3a Domënia ia por l’ann Ccc
Pere tl cil, te Gejú Crist é tüa Parora gnüda cern.
Te süa incundaziun nes ál invié da perié cun confidënza.
Insciö periunse che Sant Ojöp da Oies nes stais dlungia te nosta oraziun
y dales invocaziuns periunse: Al vëgnes to rëgn.
1) Le vangele da incö nes chërda da protlamé n ann de grazia.
I periun ch’i sunse bugn sciöche Dlijia da ti dé fede y speranza ala jënt y da ti lascé sintí tüa misericordia (chît) Por interzesciun de sant Ojöp da Oies periunse: Al vëgnes to rëgn, Signur.
2) Tüa Parora nes chërda da delibré i maltratá dal jú dla sopresciun.
I periun por chi che s’un sciampa dala meseria, dala stlavitú y dales porsecuziuns 
y che chir chiló da nos acoliënza y aiüt. (chît)
Por interzesciun de sant Ojöp da Oies periunse: Al vëgnes to rëgn, Signur.
3) Tüa Parora nes chërda da porté la pesc:
I periun che i regnanc che se professëia cristians vëighes tla pesc so compit plü important. (chît)
Por interzesciun de sant Ojöp da Oies periunse: Al vëgnes to rëgn, Signur.
4) Tüa Parora nes cherdá da pordené y da varí. 
I periun do la forza da compatí les deblëzes di atri, da daidé varí y daidé sö chi che patësc. (chît)
Por interzesciun de sant Ojöp da Oies periunse: Al vëgnes to rëgn, Signur.
5) Tüa Parora nes cherdá da ester testemoni dla buna noela. 
I periun ch'i unse le coraje da baié te nostes families de ci che nes motivëia da crëie. (chît) 
Por interzesciun de sant Ojöp da Oies periunse: Al vëgnes to rëgn, Signur.
(- I periun por le pice Pire che vëgn batié incö chiló te nosta dlijia,
ch'al pois crësce sö tla fede y tl amur de süa familia. (chît) 
Por interzesciun de sant Ojöp da Oies periunse: Al vëgnes to rëgn, Signur.)
6) Da canch’i sun gnüs batiá é le Spirit de Dî sön nos; insciö viunse tla presënza de Dî.
I periun por nüsc morc, ch’ai sides por dagnora pro Chël Bel Dî. (chît)
Por interzesciun de sant Ojöp da Oies periunse: Al vëgnes to rëgn, Signur.
Signur, tüa Parora é na parora che salva y che varësc.
Dëidesse ince te nosc tëmp y te nosc monn da se dé da fá por le rëgn de Dî.
Bel Dî, tres Gejú, to Fi, te laldunse, te periunse y te dijunse dilan, incö y por l’eternité. Amen.
ACLAMAZIUNS - KYRIE
Signur Gejú Crist, tö es la Parora de Dî gnüda cern, nosta forza y ligrëza




Kyrie eleison / Signur, pieté
Signur Gejú Crist, tüa Parora é consolaziun y fontana de vita por chi che crëi en te




Christe eleison / Crist, pieté
Signur Gejú Crist, tüa Parora nes dëides da ti porté la misericordia de Dî ai atri




Kyrie eleison / Signur, pieté
